
 

Բարձրագույն դատական խորհրդի 

նախագահի պաշտոնակատար Գագիկ Ջհանգիրյանին 

 

Հարգելի պարոն Ջհանգիրյան, 

«Իրավաբանների հայկական ասոցիացիա» հասարակական կազմակերպությունը 

(այսուհետ՝ ԻՀԱ) իրականացնում է Հայաստանի Հանրապետության հակակոռուպցիոն 

ռազմավարության (այսուհետ՝ Ռազմավարություն) և  դրա իրականացման 2019-2022 

թվականների միջոցառումների 2021 թվականի տարեկան կատարման այլընտրանքային 

հասարակական մշտադիտարկում: 

Սույնով տեղեկացնում ենք, որ ԻՀԱ-ի թիմը սկսել է մշտադիտարկման աշխատանքները, 

որը ենթադրում է որակական և քանակական մեթոդների կիրառությամբ Ռազմավարության 

գործողությունների ծրագրերի իրականացման առաջընթացի վերաբերյալ տեղեկատվության 

հավաքագրում։ Մշտադիտարկման իրականացման հետ կապված ԻՀԱ-ն ակնկալում է 

Բարձրագույն դատական խորհրդի աջակցությունը: 

Ռազմավարությունից բխող 2019-2022 թվականների միջոցառումների ծրագրով (N 2 

հավելված) մշտադիտարկման ժամանակահատվածում իրականացվելիք հետևյալ միջոցառման 

(Ոլորտ 1՝ միջոցառում 3)  համար Բարձրագույն դատական խորհուրդը հանդիսանում է 

պատասխանատու (համակատարող)  մարմին։ 

ա) Ռազմավարությունից բխող 2019-2022 միջոցառումների ծրագիր (N 2 հավելված). 

Ոլորտ 1․ Հակակոռուպցիոն ինստիտուցիոնալ համակարգի զարգացում 

 Միջոցառում 3․ Միջոցառում 3-ի 2021թ․-ի արդյունքով նախատեսվում է, որ 

Հակակոռուպցիոն մասնագիտացված  դատարանները ձևավորվել են:  Ապահովված են 

բավարար մարդկային, վարչական և նյութական ռեսուրսներ մասնագիտացված 

դատարանների գործունեության ապահովման համար: Միջոցառում 3-ի 2021թ․-ին 

ակնկալվող արդյունքի համար նախատեսվել են հետևյալ վերստուգիչ ցուցանիշները.  

o Դատարանը ձևավորվել է՝ ԲԴԽ ընթացակարգային որոշումներն ընդունվել են։ 

o Մշակվել և հաստատվել են հակակոռուպցիոն մասնագիտացմամբ 

դատավորների համար վերապատրաստման ուսումնական ծրագրերը։ 

o Դատավորների կազմի առնվազն 30%-ը նշանակված է ու անցել է 

համապատասխան վերապատրաստումներ։ 

Միջոցառում 3-ի համար որպես ֆինանսավորման աղբյուր նշվել է օրենսդրությամբ չարգելված 

ֆինանսավորման աղբյուրներ։ 



Ուստի հաշվի առնելով վերոնշյալը, խնդրում ենք, մինչև 2022 թվականի փետրվարի 4-ը 

ներառյալ, ըստ 2021 թվականի իրականացված ժամանակահատվածների և առանձին 

գործողության, տրամադրել Ռազմավարությունից բխող 2019-2022 միջոցառումների ծրագրով (N 

2 հավելված) մշտադիտարկման ժամանակահատվածում իրականացվելիք հետևյալ 

միջոցառման (Միջոցառում՝ 3)  արդյունքների և ստուգման միջոցների իրականացումը վկայող 

տեղեկատվություն, իսկ այն գործողության դեպքում, որի կատարման արդյունքները և 

վերստուգիչ ցուցանիշները նախատեսված են եղել իրավական ակտերի նախագծերի մշակում, 

կառուցակարգերի, այդ թվում՝ էլեկտրոնային համակարգերի ներդնում, 

ուսումնասիրությունների, տեխնիկական նկարագրերի, վերապատրաստումների, հանրային 

իրազեկվածության բարձրացմանն ուղղված աշխատանքների կամ այլ միջոցառումների 

իրականացում և դրանք որևէ եղանակով ամփոփված են կամ դրանց իրականացման մասին 

հասանելի աղբյուրներում առկա է համապատասխան տեղեկատվություն, ապա 

մշտադիտարկման ընթացքում դրանց որակական գնահատման նպատակով խնդրում ենք 

տրամադրել դրանց ամփոփումները, ինչպես նաև դրանց էլեկտրոնային հղումները կամ կցել 

վկայող համապատասխան փաստաթղթերը: 

Խնդրում ենք նաև, այն գործողության համար, որոնց համար ֆինանսական աղբյուր է 

նախատեսված պետական բյուջեն և օրենքով չարգելված այլ աղբյուրները, տրամադրել այդ 

գործողությունների ֆինանսավորման գումարի չափի և ֆինանսավորման աղբյուրների մասին 

համապարփակ տեղեկատվություն: 

Նաև տեղեկացնում ենք, որ Ռազմավարությունից բխող 2019-2022 միջոցառումների ծրագրով (N 

2 հավելված) մշտադիտարկման աշխատանքների շրջանակներում նախատեսվում է առցանց 

ֆոկուս խմբային քննարկումների իրականացում հիմնական շահագրգիռ կողմերի և 

միջոցառումների ծրագիրն իրականացնողների (կատարողների, համակատարողների) հետ։ 

Հաշվի առնելով վերոգրյալը՝ 2022 թվականի փետրվարի 9-ին, ժամը 11:00-ին Բարձրագույն 

դատական խորհրդի, ՀՀ արդարադատության նախարարության, ՀՀ վարչապետի 

աշխատակազմի, ՀՀ Ազգային ժողովի, Կոռուպցիայի կանխարգելման հանձնաժողովի, ՀՀ 

գլխավոր դատախազության, Հակակոռուպցիոն կոմիտեի, ՀՀ քննչական կոմիտեի, ՀՀ հատուկ 

քննչական ծառայության,  ՀՀ ոստիկանության,  ՀՀ ֆինանսների նախարարության, 

Արդարադատության ակադեմիայի  և Մարդու իրավունքների պաշտպանի ներկայացուցիչների 

մասնակցությամբ իրականացնում ենք առցանց ֆոկուս խմբային քննարկում, որի ընթացքում 

օգտագործվելու են նաև սույն գրությամբ հարցվող տեղեկությունները։ 

Առցանց ֆոկուս խմբային քննարկման ընթացքում նախատեսված է օգտագործել սույն 

գրությանը կից ներկայացված Հավելված 1-ում նշված հարցաշարը` դրանում նշված 

յուրաքանչյուր պատասխանատու (համակատարող) մարմնին վերաբերելի գործողությունների 

շրջանակներում։ 

Խնդրում ենք ֆոկուս խմբային քննարկմանը ապահովել Բարձրագույն դատական խորհրդից 1-

ից 2 մասնագետների մասնակցությունը, որոնք տիրապետում են Ռազմավարությունից բխող 

2019-2022 միջոցառումների ծրագրով (N 2 հավելված) մշտադիտարկման 

ժամանակահատվածում իրականացվելիք և սույն գրությամբ նշված միջոցառման 

(մասնավորապես՝ միջոցառում 3) ընթացքին, որով Բարձրագույն դատական խորհուրդը 



հանդիսանում է պատասխանատու (համակատարող) մարմին՝ տրամադրելով մասնագետների 

անուն ազգանունը, հեռախոսահամարը և էլեկտրոնային փոստի հասցեն։ 

Քննարկումը կանցկացվի առցանց, հետևյալ հղմամբ. 

https://zoom.us/j/95025311837?pwd=aTJUTE94ckFDc3BqSU9vK3J2aW03Zz09, 

Հանդիպման կոդը՝ 950 2531 1837, գաղտնաբառը՝ 803620։ 

Խնդրում ենք սույն գրության պատասխանը և հարցվող տեղեկատվությունը էլեկտրոնային 

եղանակով ուղարկել ԻՀԱ-ի info@armla.am պաշտոնական էլեկտրոնային փոստի հասցեին: 

Հարգանքով՝ 

  

Կարեն Զադոյան 

Իրավաբանների հայկական ասոցիացիայի նախագահ 
 

Կատարող` 

Սյուզաննա Սողոմոնյան 

Դատաիրավական և հակակոռուպցիոն հարցերով փորձագետ 

 


